
Шокаримов Ўктамжон Ибрагим ўғли
Ўзбекистон давлат консерваторияси катта ўқитувчиси

ХОР САНЪАТИДА ПРОФЕССОР НАЙИРА ШАРАФИЕВАНИНГ ИЖОДИЙ 
ФАОЛИЯТИ

 DOI 10.26739/2181-0737-2021-1-8

Аннотация:Ушбу мақолада Ўзбекистон давлат консерваторияси “Хор дирижёрлиги” 
кафедраси профессори, Ўзбекистон хор санъатининг моҳир хормейстери, етакчи мутахассис, 
тажрибали мураббий, меҳрибон устоз Найира Шарафиева ярим асрлик меҳнат фаолиятида 
миллий хор санъатимиз ривожига қўшган  ҳиссаси, болалар ва ёшлар хор ижрочилигида олиб 
борган самарали ижоди аниқ фактлар ва асосли фикрлардан ташкил топган. Хормейстернинг 
ижодини илмий равишда ўрганилиши мақоланинг илмий-амалий моҳиятини оширади. 

Калит сўзлар: хор, хор дирижёрлиги, хор ижрочилиги, қайта ишлаш, мослаштириш, болалар 
хор ижрочилиги, ёшлар хор ижрочилиги, устоз, хормейстер, хор синфи, хор аранжировкаси. 

Шокаримов Ўктамжон Ибрагим ўғли
Старший преподаватель Государственная консерватория Узбекистана

ТВОРЧЕСКАЯ ДЕЯТЕЛЬНОСТЬ ПРОФЕССОРА НАИРЫ ШАРАФЬЕВОЙ В 
ХОРОВОМ ИСКУССТВЕ

Аннотация: В данной статье рассказывается о вкладе Наиры Шарафьевой, профессора 
хорового дирижирования Государственной консерватории Узбекистана, опытного хормейстера 
Узбекистана, ведущего специалиста, опытного тренера, любящего педагога, в развитие нашего 
национального хорового искусства за полвека работы и основаны на здравых рассуждениях. 
Научная проработка творчества хормейстера усиливает научно-практический характер статьи.

Ключевые слова: хор, хоровое дирижирование, хоровое исполнение, обработка, 
переложения, исполнитесльва детского хора, юношеское хоровое исполнитесльва, педагог, 
хормейстер, хоровой класс, хоровая аранжировка.

Shokarimov Uktamjon Ibragim ugli
Senior Lecturer of State Conservatory of Uzbekistan

CREATIVE ACTIVITY OF PROFESSOR NAIRA SHARAFIYEVA IN THE ART OF 
CHOIR

Annotation: This article tells about the contribution of Naira Sharafieva, professor of choral 
conducting at the State Conservatory of Uzbekistan, an experienced choirmaster of Uzbekistan, a 
leading specialist, an experienced coach, a loving teacher, to the development of our national choral 
art for half a century of work. and based on sound judgment. The scientific study of the choirmaster’s 
work enhances the scientific and practical nature of the article.

Keywords: choir, choir conducting, choir performance, rework, adaptation, children’s choir 
performance, youth choir performance, teacher, choirmaster, choir class, choir arrangement.

Найира Шарафиева  1965 йилда В.Успенский номидаги махсус мусиқа 
мактабинининг “Хор дирижёрлиги” бўлимини Ю.И.Хуршидова 
синфини, 1970 йилда Тошкент давлат консерваторияси “Хор 
дирижёрлиги” кафедрасида В.И.Князятов синфини муваффақиятли 
тамомлаб, то ҳозирги кунга қадар ўз фаолиятини ушбу кафедрада олиб 
бормоқда. Йиллар мобайнида “Академик дирижёрлик санъати”, “Хор 
аранжировкаси”, “Хор аранжировка маҳорати”, “Болалар тарбияси ва 
таълими методикаси”, “Хор синфи” каби фанларни самарали ва юксак 
даражада олиб борган ва ҳозирги кунда ҳам мутахассислик фанларидан 
бакалавриат ва магистратура мутахассислиги талабаларига сабоқ бериб 
келмоқда.  Кўп йиллар кафедра мудири, талабалар хорининг раҳбари 
сифатида Г.Ф.Гендель, И.С.Бах, А.Вивалиди, В.Моцарт, Г.Свиридов, 
С.Слонимский, Н.Сидельников, Ю.Фалик, Ф.Янов-Яновский, П.
Медюлянов, Р.Абдуллаев ва бошқа кўплаб композиторларнинг 

асарларини ижро этган. Талабалар хори устоз раҳбарлигида Москва, Самарқанд, Бухорода 
ўзининг ижодий концертларни муваффақиятли тарзда ижро қилган. Шунингдек, талабалар 
хори Найира Шарафиева ва Любовь Джумаева раҳбарлигида Германия, АҚШ, Франция, 
Исроил элчихоиалари кўмагида халқаро мусиқа лойиҳаларини ўтказган. Улар орасида 
И.С.Бахнинг “Страсти по Иоанну”, “Рождественская оратория”, Г.Ф.Гендельнинг “Мессия”, 
Й.Гайдннинг “Сотворение мира” ораториялари, К.Орфнинг “Кармина Бурана” контатаси ва 
бошқа жаҳон даражасидаги мураккаб асарларни профессионал даражада ижро этиб, 
мутахассислар ва тингловчилар эътирофига сазовор бўлганлар. 

Найира Шарафиеванинг педагогик фаолиятларини таҳлил қилиш натижаси шуни 
кўрсатдики, ҳар бир шогирдининг дунё қараши ва салоҳиятини мукаммал билиб, талабанинг 
ўсиши учун мақсадли таълим тизимини ярата олди. Ҳозирги кунда унинг шогирдлари нафақат 
юртимизда, балки чет эл давлатларида ҳам устоздан олган сабоқлари орқали ўз ижодий 
фаолиятларини олиб бормоқдалар. Улардан Г.Мансурова Р.Глиэр номидаги РИММ “Хор 
дирижёрлиги” бўлим бошлиғи, Д.Наипова ва Г.Худайназарова Р.Глиэр номидаги РИММ “Хор 
дирижёрлиги” бўлимининг етакчи устозлари, Н.Ибрагимова Гулистон санъат мактабининг “Хор 
дирижёрлиги” бўлим бошлиғи, М.Халилова 25-БМСМ директор ўринбосари, Б.Худойқулов 
Алишер Навоий номидаги ДАКТ дирижёри, шунингдек, Т.Тлегенов А.Толепова, М.Бобохонов, 
В.Назармухамедова, Д.Собирова, A.Олимов, Н.Расулова, М.Муратова бошқа шогирдаларини 
санаб ўтишимиз мумкин.  

Қўйида шогирдлари томонидан билдирилган фикрлардан айримларини келтириб ўтамиз:
Р.Глиэр номидаги РИММ “Хор дирижёрлиги” бўлими етакчи ўқитувчиси Гулшана 

Худайназарова - “Талабалик кезларимда устозимнинг ўгитлари, маслаҳатлари, доим билиб 
айтилган сўзлари мени хайратга солар эди. Ички дунёимда нималар кечиши, ҳаёлимдаги 
фикрлар, муаммолар... Барчасини билгандай, кўзларимдан ўқиб олгандай... Ёнларига ўтказиб 
олиб, “Кел бироз гаплашамиз...” дея ичимдаги фикларимга ойдинлик киритиб берар эдилар. 
“Шахсий психологим” - десам ҳеч муболаға бўлмайди. Сиз доим дирижёрлар учун намуна 
бўласиз, ижодингиз биз учун қимматбаҳо мерос. Изланишдан тўхтаманг, биз ҳам сизга ўхшаган 
шижоатли бўлиб, ўз ўқувчиларимизга сиздан олган билимларни ўргатиб, хор дирижёрлиги 
санъатига оз бўлсада ўз ҳассамизни қўшайлик”.

Алишер Навоий номидаги ДАКТ дирижёри Бобомурод Худойқулов - “Мен Найира 
Соҳибовнани 2001 йилдан бери биламан. Бахтли тасодиф билан, Ўзбекистон давлат 
консерваториясига “Хор дирижёрлиги” йўналишига ўқишга кирганимдан сўнг, мен профессор 
Н.Шарафиеванинг синфига қабул қилиндим. Найира Соҳибовна шогирдларига онадек муомала 
қилдилар. Унинг мутахассисликдан ташқари биз билан ҳаёт, адабиёт ҳақида суҳбатлашардилар. 
Унинг ҳар бир талаба учун  ўзига хос ёндашуви мавжуд. Бу уларнинг юксак ўқитувчилик 
салоҳиятидан дарак берарди. Агар Наира Соҳибовна мен учун “ҳамма” нарса десам, унда бу 
муболаға бўлмайди, чунки мен унинг ёрдами билан дирижёр ва яхши мутахассис бўлдим. 
Унинг талаби қуйидагича эди: «Сиз бугун кечагидан яхшироқ бўлишингиз керак!» Бу менинг 
ҳаётдаги абадий шиоримга айланди”. 

Қаҳрамонимиз доимий изланишда, шунингдек, аввало ўзига, сўнгра шогирдларига ўта 
талабчанлигини юқоридаги фикрлардан ҳам билиб олимишиз мумкин. Устозимизнинг кўп 
йиллик меҳнат тажрибалари, илмий-амалий изланишларини Марказий Осиё халқ қўшиқлари 
ва ўзбек миллий куйларининг хор учун қайта ишланган намуналарида кўришимиз мумкин. 
Моҳир хормейстер томонидан мослаштирилган ёки қайта ишланган асарлар замонавий ўзбек 
хор ижрочилигининг ривожида салмоқли ўрин тутади. 

Н.Шарафиева томонидан ўзбек халқ қўшиқлари асосида “Ўзбекистон тароналари”, 

Муқимий ғазали, халқ куйи “Эй, нозанин”, Чокар ғазали, ўзбек халқ қўшиғи “Мустаҳзод”, 
А.Ориповнинг “Муножатни тинглаб” ва “Муножот куйи” асосида “Фарёд”, Дилафгор ғазали, 
Фарғона-Тошкент мақом йўллари “Дугоҳ Ҳусайни IV” асосида “Тарона”, Бобур ғазалига, рост 
мақомидан “Соқийномаи савти калон”, Муқимий ғазали, халқ куйи “Ул париваш”, У.Хайём 
рубоийсига ўзбек халқ куйлари асосида “Рубоий”, Шўхий ғазали, халқ куйлари асосида 
“Насиҳат”, Э.Оҳунова шеъри, С.Юлдошев мусиқаси “Сайрибоғ”, ўзбек халқ қўшиқлари 
“Дейди-ё”, “Сунбул”, “Шаббода”, “Қарсак ўйини”, “Ҳазил”, “Наврўз саломи”, Хоразм куй-
қўшиқлари асосида “Хоразм наволари”, “Ўйнар”, “Тасаддуқ”, “Эй меҳрибоним”, уйғур куй-
қўшиқлари асосида “Уйғурча рақс”, “Тўй санем”, қорақалпоқ халқ достонлари, кўшиқлари 
асосида “Яра яндим”, “Сондай кулдим”, “Жананим”, тожик халқ қўшиғи асосида “Як 
даста гул”, Озарбайжон халқ қўшиқлари асосида “Гузалим сен”, “Лейлажан”, татар халқ 
қўшиқлари асосида “Тан атканда”, қозоқ фольклорлари асосида “Оқин наволари”, эстрада 
қўшиқлари асосида “Севимли эстрада”, болалар хор жамоалари учун У.Абдуазимова шеърига 
“Алла”, ўзбек халқ куй-қўшиқлари асосида “Чилдирма чола”, “Дейди-ё”, “Наврўз саломи”, 
“Ҳазил” ва “Шодиёна” каби хор учун қайта ишлаган намуналар яратилган бўлиб, болалар, 
ҳаваскор ва профессионал хор жамоалари ижодий репертуарларидан муқим ўрин эгаллаб 
келмоқда, шунингдек, юзлаб композиторларнинг хор асарларини турли хор таркиблари учун 
мослаштирган. Қуйида айримларини илова тарзида келтирамиз. 

Бу мисоллардан кўриниб турибдики, қайта ишланган асарларнинг матни ва мусиқалари 
қаердан олинганлиги аниқ баён этилган. Бундай маълумотлар албатта ушбу қайта ишланган 
асарлар билан танишаётганлар учун жуда муҳим маълумот ҳисобланади.

Юқоридаги намунада эса хор ижрочилигида сўзларнинг бўғин кўчирилишларини жуда 
содда ва аниқ тарзда ифодалаган.

Н.Шарафиева томонидан қайта ишланган хор асарларининг хор ёзувлари жуда аниқ 
ноталаштирилган, бу эса хормейстер ва хор артистлари учун асарни ўрганиш жараёнида айрим 
тушунмовчиликларни олдини олади. 

“Ўзбек хор адабиётидан хрестоматия” (ҳаммуаллиф, 1982 йил), “Хоршунослик”  (1987 
йил) дарслик, “Ўзбекистон вокал хор ижрочилиги тарихи” китобида мақола (1991 йил), “Хор 
синфи”, учта нашр (2004, 2005,2014 йилар) ўқув қўлланма, “Фаузия Файзий” монографияси, 
“Хор аранжировкаси” бакалаврлар учун ва “Хор аранжировка маҳорати”  магистрлар учун 
ҳаммуаллифликда ўқув қўлланмалар, “Хор аранжировкаси”, “Хор фанларини ўқитиш 
методикаси”, “Хор синфи” бўйича дастурлар, маърузалар матнлари, “Театр” журналида хор 
санъатига оид мақолалар каби ўқув-услубий ишлар муаллифи ҳамдир. 

Устозимиз жамоатчилик ишларида фаол қатнашиб, республика мусиқа ўқув юртларида давлат 
имтиҳонларининг раиси, методик бирлашмаларнинг маслаҳатчиси, турли кўрик-танловлар: 
“Санъат байрами”, “Қўшиқ байрами”, Халқ ижодиёти йўналишидаги фестивалларининг 
ҳайъат аъзоси сифатида қатнашган. 1987 йили самарали педагогик фаолияти учун “Олий 
таълим аълочиси” кўкрак нишони билан тақдирланган.

